भनेर येशुको क्रुसले कसरी सिकाउँदछ? क्रुसको यथार्थता केवल इतिहासमा मात्र सिमित नराखी हाम्रो जीवनमा पनि प्रभाव पारिरहेको छ भनेर कसरी देखाउनुहुन्छ?
सारांश: 
प्रायश्‍चितको बिधिबारे बाइबलका विद्वानहरूले धेरै तर्कहरू निकालेका छन्।
कतिपय तर्कहरू कमजोर छन् वा एक तर्फिमात्र छन्। उनीहरूका तर्कहरू हिमालय पहाडलाई विभिन्न भागबाट तस्विर खिँच्नु जस्तो मात्र हो। ती सबैले हिमाल त देखाउँछन् तर पूर्णरूपमा होइन। अनुग्रह भन्ने पनि हामीले देखेको वा बुझेको भरमा सिमित राख्‍नुहुन्न। यो हाम्रो आस्थाको जग हो। हामीले अनन्त जीवन पाउँ भनेर येशु हाम्रो सट्टामा मर्नुभयो। उहाँ बिना हामी हराउँछौ। उहाँ हाम्रो मुक्तिदाता भएको कारणले उहाँमा हाम्रो भविष्य सुरक्षित छ।
(((

यस अध्यायको निम्ति पढ्नुहोस्: प्रस्थान २५:८, यशैया ५३, रोमी ५:१८,१९, २ कोरन्थी ३:१६-१८, एफिसी २:४-१०, तितस २:११-१४।
स्मरण गर्नुपर्ने पद: ×परमेश्‍वरले उहाँको प्रेम यसरी देखाउनुभएको छ। हामी पापी छँदै हाम्रो निम्ति येशु मर्नुभयो।" रोमी ५:८
बिलायतमा एक पटक विभिन्न धर्महरूको बारेमा तुल्नात्मक अध्ययन गर्न महत्वपूर्ण सभा बसेको थियो। संसारका इसाई विशेषज्ञ तथा विद्वानहरूले इसाई आस्था अरू धर्महरू भन्दा किन विशेष र भिन्न छ भनेर छलफल गरे। छलफलको क्रममा तिनीहरूले विभिन्न धर्मका शिक्षादीक्षाका शूचीहरू तयार पारे। अरू धर्महरूमा पनि देवताहरू मानव अवतार लिएर आएका थिए भन्ने विश्‍वास गरेको पाए। फेरि अरू धर्महरूमा पनि मरेपछि बौरी उठेको विश्‍वास गरिएको पाए। तुल्नात्मक अध्ययन लामो समय सम्म भयो र कसैले पनि चित्तबुझ्दो निष्कर्श निकाल्न सकेन। जब इसाई प्रखर लेखक सी.एस.लिविस त्यस सभामा प्रवेश गरे तब उनले जिज्ञासा राख्‍दै सोधे, ×यहाँ के को छलफल भइरहेको छ?" इसाई आस्थामा के छ जुन अरू धर्महरूमा छैन भनेर छलफल गरिरहेका थिए भन्ने जवाफ पाए। सी.एस.लिविसले सरल पूर्वक यसरी जवाफ दिएर सबैको मुख टालिदिनुभयो, ×ओ, यो कस्तो सजिलो जवाफ छ, इसाई आस्थामा अनुग्रह छ जुन अरूमा छैन।"-फिलिप यान्सी, ह्वाटस् सो एमेजिङ्ग अबाउट ग्रेस? (ग्रान्ड रापिडस: जोन्डारभन पब्लिशिङ्ग हाउस, १९९७), पृ. ४५।

गत अध्यायमा पापको भयङ्कर दुष्परिणामको बारेमा छलफल गर्‍यौँ। पापको समस्याको समाधानको लागि परमेश्‍वरको कस्तो जवाफ थियो भनेर छलफल गरेका थियौँ। यस अध्यायमा त्यो जवाफ के थियो र हामीलाई उद्धार गर्न परमेश्‍वरले के गर्नुभयो भन्ने बारेमा छलफल गर्नेछौँ। 
यस अध्यायको झलक: मुक्तिको योजनाको बारेमा सिकाउन परमेश्‍वरले कस्ता कस्ता उदाहरणहरू वा शव्द-चित्रहरूको उपयोग गर्नुभयो? पश्‍चातापको विधी अर्थात् क्षमा र शुद्धिकरण गर्नुभनेको के हो? येशु हाम्रो सट्टामा मर्नुभयो भन्ने विषयले क्रुसको बारेमा हामीलाई के सिकाउँछ अर्थात् हाम्रो सट्टामा उहाँको मृत्युहुनुसँग क्रुसको के सम्वन्ध छ?
१. परमेश्‍वरले मुक्ति दिनुहुन्छ (उत्पत्ति २२:८)

परमेश्‍वरप्रति अब्राहमको आस्था र भरोसाको प्रदर्शन गराउन उनले कस्तो परीक्षा खप्नुपरेको थियो भन्ने कथा हामी सबैलाई थाहा छ। अब्राहमलाई आफ्नो छोरा इसाहकलाई बलि चढाउनु भनेर परमेश्‍वरले निर्देशन दिनुभएको थियो। परमेश्‍वरले आफ्नो पितालाई के भन्नुभयो भनेर इसहाकलाई थाहा थिएन। उसले भन्ठान्यो उनीहरू  बलिद्वारा परमेश्‍वरको आराधाना गर्न कतै गइरहेका छन्। तर तिनीहरूको साथमा पशु थिएन। त्यसकारण उनले आफ्ना बाबुलाई सोधे तिनीहरूसँग पशु किन भएन। अब्राहमले यसरी जवाफ दिए, ×होम बलिको निम्ति परमेश्‍वर आफैले पाठो जुटाइदिनुहुनेछ।" (उत्पत्ति २२:८)।

इसाहकको निम्ति उसका पिता अब्राहमको भविष्यवाणी किन महत्वपूर्ण छ?

येशुद्वारा हामीले मुक्ति पाउँछौँ भनेर पुरानो करारका कुन पदहरूमा औँल्याइएको छ? ती पदहरू कुन हुन् र तिनीहरूले के भन्दछन्? उदाहारणमा, उत्पत्ति ३:१५, प्रस्थान २५:८ र यशैया ५३।

पुरानो करारको केन्द्रविन्दु येशु हुनुहुन्छ। पृथ्वीको पवित्र मन्दिरमा हुने से‌वाकार्यको उद्देष्य आउनेवाला मसिह अर्थात् परमेश्‍वरको अभिषित व्यक्तिलाई (हिब्रु ८,९) औँल्याउनु थियो। येशु यस संसारमा प्रवेश गर्नुअघि जे जे कुराहरू भयो त्यसले क्रुसतिर पनि औँल्याएको

चिन्तनमनन:
1. मानिसको पापको मोल तिर्नको निम्ति परमेश्‍वरको पुत्रको जीवनलाई बाजी लगाउनुभयो र जीवनदान दिनुभयो भन्ने धारणा कत्तिको निम्ति अमान्य होला। तर परमेश्‍वरको प्रेमलाई चित्रण गर्न धेरै चित्रणहरूमा यो एउटा बाइबलमा गरिएको प्रमुख प्रत्यक्ष्य चित्र हो। त्यसकारण अरूको धारणामा नअल्मिएर यसलाई जस्तो छ त्यस्तै रूपमा स्विकार गर्नु अति आवश्यक छ। तर त्यस चित्रणले पापको गम्भिरता र मुक्तिको मोलको बारेमा हामीलाई के सिकाउँदछ?
2. पश्‍चातापको बिधि भन्ने सिद्धान्त वा धारणालाई कतिपय मानिसहरूले मनपराउँदैनन्। ×हामीले गरेको पापलाई अरूले किन जिम्मा लिनुपर्दछ र?" भनेर तर्क गर्दछन्। यो समस्याको समाधान वाह्य हस्तक्षेपले हुँदैन भनेर दावि पनि गर्दछन्। के हरेकलै आफ्नो अधर्मको फल आफैले भोग्नु पर्दैन र? यस्ता मानिसहरूलाई परमेश्‍वरको हस्तक्षेपको अपरिहार्यता कसरी सम्झाउनुहुन्छ?
3. जो अनुग्रहबाट उद्धार पाएका छन् त्यसले आफ्ना वरिपरि भएका सबै मानिसहरूलाई पनि अनुग्रह देखाउनु पर्दछ। तपाईँको जीन्दगी अनुग्रह नै अनुग्रहले भरेको हो भनेर अरूलाई कसरी देखाउने? चर्चले पनि यस्तो अनुग्रह परमेश्‍वरबाट हो भनेर कसरी देखाउँछ?
घ‌
येशुको क्रुसको प्रभाव हरेक मानिसको व्यक्तिगत आत्मासँग सरोकार हुन्छ भन्ने धारणा किन महत्व मान्नुपर्दछ? हाम्रो जीवनमा परिवर्तन ल्याउन येशुको मृत्युको बारेमा पूरा ज्ञान हुनु किन आवश्यक छ? हामीलाई माया नगर्ने, हेला गर्ने अहित चिताउनेहरूप्रति पनि हामी क्षमाशील, नम्र, धिरजी र प्रेमिलो हुनुपर्दछ


तर ती कुनै पनि असल काम हामी गर्दछौँ भने‌ त्यसको कारण हाम्रो जीवनमा परमेश्‍वरले काम गरिरहेको छ भनेर प्रमाणित हुन्छ।

पावलले हाम्रो आस्थाको केन्द्रविन्दु येशु नै हुनुहुन्छ भनेर प्रशंसनीय वर्णन गरेको पाउँछौ। हेर्नुहोस्: प्रेरित १७:२८ र गलाती २:१६-२०।

येशुले हाम्रो निम्ति र हाम्रो सट्टामा के‌ गर्नुभयो भनेर सेभेन्थ-डे एडभेन्टिस्टका शिक्षादिक्षाहरूले सिकाउँदछन्। यो ज्ञानले हामीलाई येशुसँग कति नजिक ल्याउन सघाउँछ?  मानौँ अरू आस्थाहरूमा सिकाएको अनुसार वर्तमान नर्कमा पापीहरूले कष्ट पाईरहेकाछन् भनेर तपाईँले विश्‍वास गर्नुहुन्छ। यस्ता र अरू मिथ्या शिक्षादिक्षाले तपाईँले सिक्नुभएको येशुको ज्ञानलाई कसरी प्रभाव पार्न सक्दछन्? येशुसँग अझ नजिक हुन सही शिक्षादिक्षाको आवश्यता किन महत्वपूर्ण हुन्छ?
उपसंहार: 
येशुको शुद्ध गर्नेकामलाई अझ विस्तृत रूपमा देखाउने पुस्तकलाई सेभेन्थ-डे एडभेन्टिस्टहरुले औँल्याउँछन्। त्यो पुस्तक एलेन जि ह्वाईटको डिजायर अभ एजेज् हुन्र र अहिले संक्षिप्त रूपमा मसिह भन्ने नेपालीमा अनुवाद गरिएको पुस्तक हो। यी पुस्तकहरूमा येशुलाई क्रुसमा टाँगिन्दा के भयो भनेर व्याख्या गरेकाछन्। उदाहरणमा, डिजायर अभ एजेजको पृ. ७५१ मा यो पढ्छौँ: × चोरहरूको बिचमा येशुलाई क्रुसमा टाँगिएको थियो। उहाँलाई बिचमा राखीएको थियो। यसरी नै संसारको पापको बिचमा उहाँको क्रुस खडा गरिएको छ। जसरी एक जना चोरले पश्‍चाताप गरेर येशुलाई पुकार्दा उहाँले क्षमा दिनुभयो, त्यहि वचन संसारको कुनै पनि कुनाकाप्चामा रहेको मानिसको अन्धकार जीवनको निम्ति उज्यालो बत्ती हुनसक्दछ।"-रुपान्तरित।

थियो। परमेश्‍वर ठिक समयको निम्ति पर्खनुभयो। जब समय भयो येशु हाम्रो माझमा रहन आउनुभयो (गलाती ४:४)।

×परमेश्‍वरको प्रेम सबै पापीहरूको निम्ति हरेक समय काल र घण्टामा उपलव्ध गराइएको थियो। मानिसहरूले जतिसुकै पाप वा अधर्म काम गरेतापनि परमेश्‍वरले आफ्ना प्रेम र दयालाई विभिन्न उदाहरणद्वारा प्रस्तुत गरिरहनुभएको थियो। र जब ठिक समय आयो परमेश्‍वरले यस संसारलाई उहाँको स्वस्थ अनुग्रहको भेल पठाउनुभयो। जबसम्म मुक्तिको योजना पूर्णरूपमा सम्पन्न हुन्न तवसम्म यो अनुग्रहलाई कहिलै सम्म रोकिन्न वापसी हुनेछैन।" एलेन जि ह्वाईट, द डिजाएर अभ एजेज्, पृ. ३७बाट रुपान्तरित। 

पुरानो करारको इतिहासमा मसिहको आगमनको भविष्यवाणी र उहाँको आगमनको बिचमा सयौँ वर्षहरू कसरी टरेर गए भन्ने विषयमा चर्चा-परिचर्चा गर्नुहोस्। हामी मानव जात केवल ८० वर्ष जत्ति मात्र बाँच्दछौँ। स्वस्थ रहेमा त्यस उमेरलाई केहि हदसम्म नाघ्न सकिन्छ। कतिपय कुराहरू धेरै समय लाग्ने भएतापनि उपर्युक्त तथ्यले परमेश्‍वरमा धिरज र भरोसा राखीरहनुपर्दछ भनेर कसरी सिकाउँछ?
२. अनुग्रहको आश्‍चर्यलाई शब्दचित्रमा उतार्नु (यशैया ५३:७)

तीन बर्षको बालकलाई बिद्युतको बारेमा कसरी बुझाउने? अफ्रिकाको भित्र बनमा रहेका मानिसहरूलाई ट्राफिक बत्तीहरु वा लिफ्ट अर्थात् बिद्युतीय भर्‍याङ्गको बारेमा कसरी वर्णन गर्ने?  महान् बैज्ञानिक आइन्स्टाईनको नक्षत्रको दुरी र गती को बिचमा के सम्वन्ध छ भन्ने तर्कलाई भौतिकशास्त्रीले थोरै ज्ञान भएका वा सिमित शिक्षा भएका मानिसलाई कसरी वाख्या गर्ने जसले गर्दा त्यस मानिसले बुझ्न सकोस भनेर आशागर्दछ? मानिससँग कसरी संवाद गर्ने भन्ने समस्या परमेश्‍वरले सामना गर्नुभएको थियो। उदाहरणमा,  येशुको जीवन र मृत्युले परमेश्‍वरको प्रेमलाई पूर्णरूपमा मानविय लबजले वाख्या गर्न सक्दैनन्। तैपनि उहाँको मुक्तिको योजनामा के समावेश भएको छ भन्ने 
विषयमा केहि हदमा राम्रोसँग हामीले जानुन् भनेर परमेश्‍वरले चाहनुभएको थियो। बाइबलका लेखकहरूले विभिन्न शव्दचित्रहरूको प्रयोग गरुन् भनेर परमेश्‍वरले उनीहरूका मगजलाई प्रयोग गर्नुभएको थियो। हरेक चित्रणहरूले उहाँको अनुग्रहको बारेमा अलि अलि गरेर राम्ररी बुझाउन कोशिस गरेको पाउँछौँ। ती शव्द चित्रणहरूलाई कुनैपनि अरू उपयुक्त उदाहरणहरूसँग छुट्याएर प्रयोग गर्नु हुँदैन। यी दुवैलाई साथमा लिएर अध्ययन गर्‍यौँ भने परमेश्‍वरको महान् प्रेमको बारेमा यस कुराले हामीलाई आश्‍चर्यचकित बनाउँछन्। 

हामीले परमेश्‍वरको अनुग्रहको बारेमा बुझौँ भनेर निम्नलिखित पदहरूका शव्दचित्रहरूलाई परमेश्‍वरले उत्कृष्टरूपमा कसरी प्रयोग गर्नुभएको छ? यशैया ५३:७, युहन्ना १:२९।

हाम्रो सट्टामा मर्नुभएर अर्थात् पश्‍चातापको विधिद्वारा हामीलाई पापबाट प्रभु येशुले राहत दिनुभयो भन्ने गहिरो सत्यलाई देहायका पदहरूले कसरी देखाएका छन्? मत्ती २०:२८, प्रेरित २०:२८ र १ कोरन्थी ६:२०।

कुनै पनि सङ्‍केतलाई अर्को शव्दचित्रलाई अलग्याएर त्यसको मात्र प्रमुखता नदिन हामी सतर्क हुनु धेरै आवश्यक छ। पश्‍चातापको विधिद्वारा हामीलाई येशुले पापबाट कसरी उद्धार गर्नुभयो भन्ने शिक्षादिक्षालाई जान्न बाइबलका सम्पुर्ण तथ्यहरूलाई मिलाएर हेर्नु अत्यावश्यक छ। अनि हामी ज्ञानमा सिमित भएका मानिसहरूले परमेश्‍वरको बारेमा वृहत्तररूपमा थाहापाउन सक्दछौँ। हामीलाई पापको बन्धकबाट मुक्त गराउन येशुले आफ्नै जीवनलाई अतिबहुमुल्य मुक्तिधन बनाउनुभयो भन्ने तर्क अत्यन्त प्रभावकारी छ। ×येशुले हामीलाई पापबाट उद्धार गर्नुभयो। मोल तिरेर उहाँले हामीलाई पापबाट किन्नुभएको छ। ...विभिन्न सङ्‍केतहरूद्वारा यो तथ्यलाई सिकाउनुको तात्पर्य: (क) हाम्रो मुक्ति अत्यन्त मूल्यवान छ र (ख) अव हामी एक अवस्थाबाट अर्को अवस्थामा पार गर्‍यौँ। यो अबस्था दासत्वबाट मुक्त भएर परमेश्‍वरको नजिक हुनु हो।"-डब्ल्यु. एच. भिक, लेट मी आश्युर 

येशुबाट तर्केर गयौँ भने ती सबैले हामीलाई शङ्‍कटमा पार्न सक्दछन्। तिनीहरूले हाम्रो सहज जीवनमा धेरै समस्याहरू खडा पार्न सक्दछन्। हाम्रो मुक्तिको केन्द्रविन्दु केवल येशुमात्र हुनुहुन्छ।

हामी सेभेन्थ-डे एडभेन्टिस्ट भएको हैशियतले प्रायजसो हाम्रो आस्थाको केन्द्रविन्दु हामीले सिकेका सत्य शिक्षाहरूमा हुनसक्दछ। यसमा केहि गलत त छैन। तर हामीले हाम्रा आस्थाका केन्द्रविन्दु केवल हामीले सिकेका २८ वटा मौलिक शिक्षाहरूमा मात्र राख्‍नुहुन्न। हाम्रो विश्‍वासको केन्द्रविन्दु येशुमा भएको सत्यतामा हुनुपर्दछ। परमेश्‍वर को हुनुहुन्छ भनेर येशुको व्यक्तित्वले देखाएकोमा विश्‍वास गर्दछौँ। उहाँ हामीलाई मुक्ति दिन आउनुभयो। अहिले उहाँ स्वर्गमा महान् पुजाहारी भएर रहनुभएको छ। र हामीलाई लान उहाँ फर्केर आउनुहुनेछ। यी तथ्यहरू हाम्रो निम्ति अपरिहार्य मान्नुपर्दछ।

हाम्रो आस्थाका केन्द्रविन्दु येशु हुनुपर्दछ भनेर देहायका पदहरू जस्तोले के सिकाउँदछन्? एफिसी २:४-१० र तितस २:११-१४।

एफिसी २:४-१०का पदहरू अत्यन्त सारगर्भित र अर्थपूर्ण छन्। हामीहरू अनुग्रहबाट मुक्ति पाउँछौ भनेर यसमा धेरै पल्ट उल्लेख गरिएको छ। यो अनुग्रह ×अतुलनिय धन हो" भनेर सम्वोधन गरिएको छ (पद ६)। परमेश्‍वरको यो अतुलनिय दया वा अनुग्रहको मुल्यवाण वर्षा उहाँकै महान् प्रेमले गर्दा नै हो। यसको लागि हाम्रो पैसा लाग्दैन। यो मुफ्तमा पाइन्छ। यसलाई आर्जन गर्न सकिन्दैन। हाम्रो जुनसुकै अठोट प्रयास वा धर्मकर्मले अनन्त जीवन प्राप्त गर्न सकिँदैनन्। यदि गर्न सक्यौँ भने‌ हामी अहँले फुल्दथ्यौँ होला। (धनीहरूले अनेक धर्मकर्म वा परोपकारिय काम गरेर स्वर्ग जान सक्थ्यो होला र गरिबहरू त्यसबाट बंचित हुन्थेहोला)। मानिसको रुपान्तरिय जीवन वा नयाँ जीवनको अनुभूती केवल परमेश्‍वरको अनुग्रहले मात्र सम्भव हुन्छ। फेरि हामीले कुनै निश्‍वार्थी वा स्वच्छ हिसाबले भलो कामगर्दछौँ भने यो केवल परमेश्‍वरको अनुग्रह हामीलाई प्रदान गरिएकोले नै हो (पद १०)।


गर्न पनि तयार हुनेछौँ र उहाँको निम्ति हामी जेसुकै पनि हुन वा नहुन राजी हुनेछौँ।" -एलेन जि ह्वाईट, द डिजायर अभ एजेज्, पृ.४३९, ४४० बाट रुपान्तरित।

एलेन जि ह्वाईटले व्यक्त गरेको अभिमतप्रति तपाईँ कतिको संवेदनशील हुनुभएको छ? आफ्नै जीवनमा येशुसँग कस्तो प्रेमपूर्ण सम्वन्ध छ सो आत्मआलोचना गरेर हेर्नुहोस्। येशुको प्रेमसँग गहिराइमा नपुग्न तपाईँलाई कसले छेकिरहेको छ? तपाईँको दैनिक जीवनमा क्रुसमा झुण्डिनु भएको येशुको बारेमा तपाईँले कतिको सम्झिरहनसक्नुभएको छ?

प्रभु येशुले प्रायश्‍चितको विधिद्वारा हामीलाई पापबाट राहत दिनुभयो भन्ने धारणालाई विभिन्न मानिसहरूले विभिन्न प्रतिक्रियाद्वारा व्यक्त गरेकाछन्। तर जसले जे भनेपनि वा सारा तर्कहरूलाई एक ठाउँमा राखेर हेर्दा पनि परमेश्‍वरको उदेकिलो अनुग्रहको बारेमा पूर्ण रूपमा व्याख्या गर्न सकिँदैन (१ कोरन्थी १:२०-२५)। कुनै तर्कले यो नै हो भन्न सकिँदैन। बाइबलका पदहरू लिएर येशुको बलिदानको बारेमा चर्चा-परिचर्चा गर्नु अति उत्तम हो। तर येशुले हाम्रो निम्ति के गर्नुभयो भन्ने विषयमा चर्चा गर्नुमात्र हाम्रो उद्देष्य हुनुहुँदैन। तर प्रार्थना पुर्वक अध्ययन गरेर येशुको त्यस त्यागलाई हामीले अनुभव गर्नुपर्दछ। कति कुराहरू हामी बुझ्न सक्दैनौँ। तर यस्तो प्रसस्त सत्यताहरूलाई बाइबलमा हाम्रो निम्ति उल्लेख गरिएका छन् जसले परमेश्‍वरद्वारा हाम्रो निम्ति येशुले के गर्नुभयो भन्ने ज्ञान पाउन सक्दछौँ, अनि त्यस ज्ञानले अभिप्रेरित भएर परमेश्‍वरको काममा आश्‍चर्यचकित हुनसक्दछौँ। 
५. येशु हाम्रो मुक्ति हुनुहुन्छ (एफिसी २:४-१०)

विभिन्न तर्क र वितर्कहरूमा लागेर इसाईहरू अलमलिनु धेरै सजिलो छ। कुनै इसाईहरूको केन्द्रविन्दु बाइबल होला, कसैको चर्चमा होला, त कसैको चर्चले सिकाएका सिद्धान्त वा आफ्ना चर्चले सिकाएका परम्पराको परिपाटिमा होला। यी सबै महत्वपूर्ण छन्। तर यदि हामी 
यु (माउन्टेन भ्यु, क्रालिफोर्निया: पाशिफिक प्रेस पब्लिशिङ्ग आसोशियशन, १९६८), पृ. ३३ बाट रुपान्तरित।

जगतका सृष्टिकर्ता (युहन्ना १:१-३) स्वईच्छाले क्रुसमा मर्नुभएर हामीलाई अनन्तको मृत्युबाट बचाउनु भयो भन्ने बिषयमा गहिरिएर सोच्नुहोस्। यस सत्यताले हाम्रो जीवनको हरेक पक्षलाई कसरी प्रभावकारी बनाउँछन्? ×हामी कसरी जीउने" भन्ने बिचारलाई येशुको त्यागले कसरी असर पार्न सक्दछ? संसारको चिजमा अलमलिएर क्रुसलाई बिर्सनु कत्तिको मूर्खतापूर्ण रहेछ भन्ने यथार्तालाई तपाईँले कहिल्यै सोच्नुभएको छ?
३. कलभरीमा के भयो? (यशैया ५३:४,५)

पश्‍चातापको विधिद्वारा येशुले हामीलाई पापबाट कसरी मुक्त गर्नुभयो भन्ने सिद्धान्तलाई बाइबलका विद्वानहरूमा शताव्दियौँदेखि छलफल भइरहेको पाउँछौँ। कसैले यस बिधिलाई ऐतिहासीक परिप्रेक्ष्यमा हेर्दछन् भने कसैले व्यक्तिगत परिप्रेक्ष्यमा तर्क प्रस्तुत गर्दछन्। यसको अर्थ के हो? प्रथम ऐतिहासिक सन्दर्भमा हेर्ने हो भने येरूशलेम शहरको बाहिर के भयो त्यो यथार्थमा कुनै मनगढन्ते नभएर निश्‍चित ऐतिहासिक समयमा  नै घटेको घट्ना थियो भन्ने औँल्याउँछ। यो साँच्चिक्कै हो र यसले गर्दा सारा संसारका हामी मानिसहरूलाई पापबाट मुक्त हुन सम्वभ भएको छ।, येशुको महान् प्रेम र स्वइच्छाले हाम्रो लागि क्रुसमा बलि हुनुभएको तथ्यले हामीलाई प्रभावित गरेको छ कि छैन भन्ने दोश्रो तर्कको व्यक्तिगत धारणालाई महत्वपूर्ण मान्नुपर्दछ। जब हामीलाई यस महान् प्रेमले छुँदछ, तब हामी बदलिन्छौँ ! दुबै तर्कहरू सत्य छन् र एक आर्कालाई समर्थन गर्दछ।

हामी पापी मानिस भएकोले के उपयुक्त परिणाम भोग्नुपर्दछ र येशुले हाम्रो निम्ति के गर्नुभयो भन्ने तथ्यहरूको बिचमा के सम्वन्ध छ् भनेर यशैया ५३:४,५ र रोमी ५:१८:१९ले के बताउँछन्?


हामी अनन्त मृत्युको भागी नहोऔँ तर उहाँले प्रदान गर्नुभएको जीवनमा सहभागी होऔँ भनेर येशु हाम्रो सट्टामा मर्नुभयो। येशुको मृत्यु हाम्रो वैकल्पिक मृत्यु हो भनेर उपर्युक्त धारणालाई प्रायजसो व्याख्या गर्दछ। धेरैको लागि यो अत्यन्त बीभत्स तर्क हुन सक्दछ। परमेश्‍वरले पापप्रति देखाउनुभएको क्रोधलाई वर्णन गर्ने कतिपय भाषालाई तिनीहरूले मनपराउँदैनन्। तर सत्य के हो भने, परमेश्‍वरले उपयुक्त तरिकाले पापलई ठेगाना लगाउन निर्णय गरिसक्नुभएको थियो। पवित्र र धर्मी हुनुभएको कारणले परमेश्‍वरले पापको उपेक्षा गर्नसक्नुहुन्नथ्यो। प्रेमको खानी भएकोले पापीलाई पनि बिर्सन चाहनुहुन्नथ्यो। हामी अधर्मी भएको कारणले पापको मोल तिर्न हामी नै मर्नुपर्दथ्यो। तर हाम्रो ठाँउमा येशु मर्न तयार हुनुभयो ! क्रुसमा त्यहि भयो। मुख्यत: हाम्रो मुक्ति कारण नै त्यो यथार्थ घट्ना अर्थात् येशु हाम्रो वैकल्पिक हुनुभएको थियो। अर्थात् हामीलाई उद्धार गर्न उहाँको मृत्युको निर्विकल्प थिएन।

हामी उहाँप्रति आकर्षित हुने एकमात्र उल्लेखनिय कारण भनेकै उहाँ हाम्रो सट्टामा मर्नुभएकोले हो भन्नुमा अतियुक्ति नहोला। उहाँलाई हामी स्विकार गर्दछौँ। उहाँलाई ग्रहण गरेकै कारणले उहाँ र अरू मानिसप्रति हाम्रो मनिस्थिति बदलेको हुन्छ। यो नै मुक्तिको योजनाको व्यक्तिगत पक्ष हो (युहन्ना १२:१२, रोमी ५:१)।

सबै खराब कुराहरू तपाईँले गर्नुभयो होला वा गर्ने होला, यसबारे बिचार गर्नुहोस्। ती कामहरूले गर्दा तपाईँले भोग्नुपर्न सजायको सट्टा येशुले भोग्नुभयो भन्ने बिचारमा ध्यान दिनुहोस्। तपाईँको सट्टामा उहाँले दु:ख भोग्नुभयो भन्ने तर्कले तपाईँलाई कस्तो अनुभूति हुन्छ? तपाईँको लागि येशुले कस्तो घनघोर सजायँ भोग्नुभयो भनेर थाहापाएपछि उपरोक्त प्रश्‍नलाई तपाईँले कसरी जवाफ दिनुहुन्छ?

४. परिवर्तित हृदय (२ कोरन्थी ३:१६-१८)

करौडौँ मानिसहरूका हृदयलाई परमेश्‍वरले क्रुसमा देखाउनुभएको प्रेम र अनुग्रहले बदलाइदिएको छ। येशु क्रुसमा मरणासन्न अवस्थामा टाँगीनुभएको समयदेखि नै उहाँको प्रेमको स्पर्शले छोएको थियो र उनीहरूको जीवन परिवर्तन भएको थियो। येशुसँग क्रुसमा टाँगीने एक जना अपराधीलाई यो महशुस भएको थियो, येशु एक जना विशिष्ट धर्मी व्यक्ति हुनुहुन्छ। येशुले त्यो विकराल कष्ट भोगीरहेकै बेला त्यस अपराधीलाई थाहा भयो, येशुको भविष्य त्यस निष्ठुर मृत्युबाट पारि छन् (लुका २३:३९-४३)। येशुलाई किला ठोक्ने र वेइज्जत गर्ने रोमी अफिसरले पनि येशु कुनै अपराधी होइन भनेर स्विकारेका थिए (पद ४७)।

हाम्रो आँखा येशुमा राखीरहँदा र उहाँले हाम्रो निम्ति के गर्नुभयो त्यसमा ध्यानदिँदा हाम्रो कस्तो परिवर्तित जीवन हुनुपर्दोरहेथ्यो भनेर तपाईँले आभास पाउनुभएको छ? हेर्नुहोस्: २ कोरन्थी ३:१६-१८, हिब्रु १२:२,३।

×पछुताउ गरेका पापीले आफ्नो आँखा, ×संसारको पाप लैजाने परमेश्‍वरको थुमा" (युहन्ना १:२९) तिर लगाइ राखुन्। येशुको जीवन अध्ययन गर्दा पापीको जीवन रुपान्तर हुन्छ। उसमा कुनै डर छ भने पनि त्यो डर आनन्दमा परिवर्तन हुनेछ। उसका सङ्‍काहरू आशामा बदलिनेछन्‌। उसका हृदय धन्यवाद तथा कृतज्ञ भावले विभोर भएर त्यसका झरनाहरूका मूल फुटिनेछन्। पत्थरको हृदय छिया-छिया हुनेछ। उसको आत्मालाई प्रेमको भलले छोप्नेछ। उसको जीवनमा येशु रहेकोले उसबाट अनन्त जीवनको पानी उत्पत्ति भइरहनेछ। जब..हाम्रो आँखा येशुमा राखीरह्यौँ ने अरूले हामीलाई मान प्रदान गरून भन्ने अहँताको प्रतिस्पर्धामा हामी लागिने छैनौँ। यदि हामीले येशुप्रति एकाग्र भएर बस्न सक्यौँ भने हाम्रो चिसोपना, अल्छिपना, अरूबाट भाउ, यश, आदर,सम्मान वा महिमा खोज्ने मनस्थितिप्रति लाजले भुतुक्क हुनेछौँ। हाम्रा स्वामी येशुको सेवामा समर्पित हुन हामी जे

